
14, అక్టోబర్ 2026, బుధవారం భారత్ సమాచార్

ఆ రెండు రోజులు మిస్ కావొద్దు!

భారత్ సమాచార్, మెదక్ జిల్లా: ఓటరు జాబితాలో పేరు
లేని అర్హులైన పౌరులకు ఎన్నికల సంఘం మరో అవకాశం

కల్పిస్తోంది. అర్హులైన ప్రతి ఒక్కరికీ ఓటు హక్కు

కల్పించడంతో పాటు, ఓటరు జాబితాలో అనర్హుల పేర్లు

లేకుండా చూడడమే లక్ష్యంగా ప్రత్యేక ఓటరు నమోదు

కార్యక్రమాన్ని నిర్వహిస్తున్నట్లు  జిల్లా ఎన్నికల అధికారి,

కలెక్ట ర్ ప్రతిమా సింగ్ తెలిపారు. ఈ మేరకు బుధవారం ఒక

ప్రకటన విడుదల చేశారు.

అక్టోబర్ 15, 16 తేదీల్లో ప్రత్యేక క్యాంపులు

జిల్లాలోని అన్ని పోలింగ్ కేంద్రాల్లో అక్టోబర్ 15, 16

తేదీల్లో ప్రత్యేక ఓటరు నమోదు క్యాంపులు

నిర్వహించనున్నట్లు  కలెక్ట ర్ వెల్లడించారు. ముసాయిదా

ఓటరు జాబితాలో పేర్లు  లేని అర్హులైన పౌరులు, గతంలో

ఓటరు జాబితాలో పేరు నమోదు చేసుకోని వారు ఈ
అవకాశాన్ని వినియోగించుకోవాలని సూచించారు.

ముఖ్యంగా 18 ఏళ్లు  నిండిన యువత ఓటరుగా నమోదు

చేసుకునేందుకు ముందుకు రావాలని కోరారు.

ఫారం-6తో ఓటరు నమోదు

18 సంవత్సరాలు నిండిన అర్హులైన యువతతో పాటు

ఓటరు జాబితాలో పేరు లేని వారు తమకు సంబంధించిన

పోలింగ్ కేంద్రాన్ని సందర్శించి ఫారం-6 ద్వారా పేరు

నమోదుకు దరఖాస్తు చేసుకోవాలని కలెక్ట ర్ సూచించారు.

ప్రత్యేక క్యాంపుల సమయంలో బూత్ స్థా యి అధికారులు

(BLOలు), గుర్తిం పు పొందిన రాజకీయ పార్టీ ల బూత్

స్థా యి ఏజెంట్లు  అందుబాటులో ఉంటారని తెలిపారు.

ఓటరు నమోదు ప్రక్రియపై సందేహాలుంటే వారి ద్వారా

అవసరమైన సమాచారం, మార్గదర్శకాలు పొందవచ్చ ని

పేర్కొన్నారు.

అర్హులందరూ అవకాశాన్ని వినియోగించుకోవాలి

ప్రజాస్వామ్యంలో ఓటు హక్కు అత్యంత విలువైనదని, అర్హత

కలిగిన ప్రతి పౌరుడు ఓటరుగా నమోదు కావడాన్ని

బాధ్యతగా భావించాలని ప్రతిమా సింగ్ తెలిపారు. ఎన్నికల్లో

తమ అభిప్రాయాన్ని ఓటు ద్వారా వ్యక్తం  చేయాలంటే

ఓటరు జాబితాలో పేరు ఉండటం తప్పనిసరని

గుర్తు చేశారు.

ఈ నేపథ్యంలో మెదక్ జిల్లాలోని అర్హులైన పౌరులందరూ

అక్టోబర్ 15, 16 తేదీల్లో నిర్వహించే ప్రత్యేక క్యాంపులను

సద్వినియోగం చేసుకోవాలని కలెక్ట ర్ ప్రతిమా సింగ్ విజ్ఞప్తి

చేశారు. ఓటరు జాబితాలో తమ పేరు ఉందో లేదో
పరిశీలించుకుని, పేరు లేని వారు నిర్ణీ త విధానంలో

నమోదు కోసం దరఖాస్తు చేసుకోవాలని సూచించారు.

